
2018 воын Арктика сӧвмӧдан канму уджтас збыльмӧдӧм вылӧ сетасны 800 миллион гӧгӧр шайт
Республикаса Юралысь Сергей Гапликов пырӧдчис Арктика сӧвмӧдан юалӧмъяс серти канму комиссиялӧн чукӧртчӧмӧ, кутшӧмӧс федеральнӧй Веськӧдлан котырса вице-премьер Дмитрий Рогозин нуӧдіс “Росатом” канму корпорацияын.
Заседание вылӧ локтысьяс видлалісны, кыдзи водзӧ мунӧны “Россия Федерациялысь Арктика зона социальнӧя да экономика боксянь сӧвмӧдӧм” канму уджтас збыльмӧдан мероприятиеяс. Докладъясӧн сёрнитісны Экономика сӧвмӧдан министерствоӧс, Транспорт да Связь министерствоясӧс, “Роскосмос” канму корпорацияӧс, “Газпром” публичнӧй акционер котырӧс петкӧдлысьяс.
“2018 воын “Россия Федерациялысь Арктика зона социальнӧя да экономика боксянь сӧвмӧдӧм” канму уджтас серти вит мероприятие збыльмӧдӧм вылӧ урчитӧма 791,9 миллион шайт”, - юӧртіс Дмитрий Рогозин.
Заседание дырйи котыртісны “Нормативнӧй инӧд боксянь могмӧдӧм” выль уджалысь группа. Сійӧ экспертнӧя донъялӧ “Россия Федерациялысь Арктика зона сӧвмӧдӧм йылысь” Федеральнӧй оланпас. Группаӧн кутас юрнуӧдны РФ-са Каналан Думаӧн Веськӧдлысьӧс вежысь Ольга Епифанова. Мукӧд пырысь йӧзӧс стӧчмӧдӧны на.
Ӧні Коми Республика зіля отсалӧ бурмӧдны торъя нормативнӧй инӧда актъяс, медым ладмӧдны арктикагӧгӧрса муӧн веськӧдланногсӧ. Регионса Веськӧдлан котыр дасьтіс да ыстіс федеральнӧй органъясӧ вӧзйӧмъяс, медым пыртны ӧнія оланпастэчасӧ ӧткымын вежсьӧм.
Республикаса Каналан Сӧветлы косму тӧлысся докладын Сергей Гапликов тӧдчӧдіс, мый Коми Республикалысь арктикадорса инфраструктура проектъяссӧ колӧ пыртны Россиялысь пространство сӧвмӧдан стратегияӧ да странаса магистральнӧй инфраструктура выльмӧдӧм да паськӧдӧм серти комплекснӧй планӧ.
“Россияса Президент индіс, мый медтӧдчана нырвизьясысь ӧти – тайӧ сӧвмӧдны Арктика да нуны-вайны Войвыв саридзті унджык груз. Тайӧс тӧд вылын кутӧмӧн республикаса Веськӧдан котыр федеральнӧй тшупӧдын кутас дорйыны транспорт инфраструктура сӧвмӧдан проектъяс, медым нюжӧдны миянлы колана медшӧр кӧрт туй вожъяс: Соликамск – Микунь – Архангельск, Сосногорск – Индига да Воркута – Каравом”, - шуис республикаса Юралысь.
Тӧд вылӧ уськӧдам: 2017 вося кӧч тӧлысь 22 лунӧ Арктика сӧвмӧдӧм серти канму комиссияса президиумлӧн заседание дырйи Коми Республикаса Юралысь Сергей Гапликов сетіс Коми Республикаын арктикадорса муяссӧ водзӧ сӧвмӧдӧм йылысь вӧзйӧмъяс, кутшӧмъясӧс пыртісны заседаниеса сёрнигижӧдӧ, а федеральнӧй олӧмӧ пӧртысь власьт органъяс заводитісны найӧс видлавны.
Ӧткымын вӧзйӧм нин лоис ошкӧма. Сідз, РАН-лӧн Урал юкӧнса Коми наука шӧринлӧн Геология институтын лӧсьӧдасны шӧрин, коді кутас нуӧдны Россиялӧн Войвыв Европаса юкӧнын из шом химия боксянь туялан да наука удж, шӧриныслысь материально-техническӧй базасӧ та вылӧ колана ногӧн выльмӧдасны.

В 2018 году на реализацию мероприятий арктической госпрограммы предусмотрено около 800 млн рублей
Глава Республики Коми Сергей Гапликов принял участие в заседании президиума Госкомиссии по вопросам развития Арктики, которое состоялось на площадке Госкорпорации «Росатом» под руководством вице-премьера федерального Правительства Дмитрия Рогозина.
Участники заседания обсудили ход реализации мероприятий государственной программы «Социально-экономическое развитие Арктической зоны Российской Федерации». С докладами выступили представители Минэкономразвития, Минтранса, Минсвязи, ГК Роскосмос, ПАО «Газпром».
«В 2018 году на реализацию пяти мероприятий государственной программы «Социально-экономическое развитие Арктической зоны Российской Федерации» предусмотрено 791,9 млн рублей», - сообщил Дмитрий Рогозин.
В ходе заседания образована новая рабочая группа «Нормативное правовое обеспечение». Её главная задача – дать экспертную оценку проекту Федерального закона «О развитии Арктической зоны Российской Федерации». Начата работа по формированию состава рабочей группы. Её возглавила заместитель Председателя Государственной Думы Российской Федерации Ольга Епифанова.
Республика Коми приняла активное участие в работе по совершенствованию нормативных правовых актов, регулирующих особенности управления Арктической зоной. Правительством региона подготовлен и направлен в федеральные органы власти пакет предложений по внесению отдельных поправок в действующие законодательные акты.
В апрельском докладе Государственному Совету региона Сергей Гапликов подчеркнул, что арктические инфраструктурные проекты Республики Коми необходимо включить в Стратегию пространственного развития России и комплексный план модернизации и расширения магистральной инфраструктуры страны.
«С учётом обозначенных Президентом России приоритетов по развитию Арктики и увеличению грузовой базы Северного морского пути правительство республики отстаивает на федеральном уровне реализацию проектов по развитию транспортной инфраструктуры, образующей опорный транспортный каркас, состоящий из железнодорожных веток Соликамск – Микунь – Архангельск, Сосногорск – Индига и Воркута – Усть-Кара», - заявил Глава Республики Коми.
Напомним, предложения по дальнейшему развитию Арктической зоны Республики Коми, озвученные главой региона Сергеем Гапликовым на заседании президиума Госкомиссии по вопросам развития Арктики 22 сентября 2017 года, были включены в протокол заседания и приняты к рассмотрению федеральными органами исполнительной власти.
Ряд предложений нашли поддержку. Так, на базе Института геологии Коми научного центра Уральского отделения РАН планируется сформировать центр для выполнения научно-исследовательских работ в области углехимии в Северо-Европейской части Российской Федерации, обеспечить соответствующую модернизацию его материально-технической базы, а также реализовать программу научно-исследовательских работ.  2578
